
ᐱᕙᓪᓕᐊᔪᑦ ᑐᓴᕋᑦᓴᑦ

ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᓯᕗᓪᓕᖅᐹᒥ ᑲᑎᒪᒋᐅᖅᑐᑦ

ᐃᖃᓗᐃᑦ, ᓄᓇᕗᑦ (ᒪᐃ 15, 2009) - ᐃᓚᒋᔭᐅᔪᑦ ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ 

ᐊᕙᑎᓕᕆᓂᕐᒧᑦ ᓯᕗᓪᓕᖅᐹᒥ ᑲᑎᒪᓚᐅᖅᑐᑦ ᑕᕝᕙᓂ ᐱᓇᓱᐊᕈᓯᕐᒥ ᐃᖃᓗᓐᓂ. ᑖᒃᑯᐊ ᑲᑎᒪᔨᕋᓛᑦ, 

ᐱᖁᔭᖅᑎᒍᑦ ᐱᙳᖅᑎᑕᐅᓯᒪᔪᑦ ᐆᒪᔪᓕᕆᓂᕐᒧᑦ ᐱᖁᔭᖓᒍᑦ, ᓴᖅᑭᖅᑕᐅᓯᒪᔪᑦ 

ᐅᖃᐅᔾᔨᒋᐊᖅᑎᐅᖁᔭᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᖃᓄᖅ ᐃᓚᒋᔭᐅᔾᔭᐅᖃᑦᑕᕈᓐᓇᕐᒪᖔᑕ ᐃᓄᐃᑦ 

ᖃᐅᔨᒪᓂᖏᑦ ᐆᒪᔪᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ ᐊᐅᓚᑦᓯᓇᓱᐊᕐᓂᕐᒧᑦ.

“ᐱᒻᒪᕆᐅᑏᓐᓇᖅᓯᒪᒐᒃᑭᑦ ᖃᐅᔨᒪᓂᖏᑦ ᐃᓐᓇᒻᒪᕇᑦ ᐊᕙᑎᓕᕆᓂᖅ ᐱᔾᔪᑎᒋᓪᓗᒍ. ᑕᐃᒪᐃᒻᒪᑦ 

ᖁᕕᐊᑦᑐᖓ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᓴᖅᑭᖅᑕᐅᓯᒪᒻᒪᑕ - ᐱᕕᖃᖅᑎᑦᓯᒍᑕᐅᒻᒪᑦ ᐃᓐᓇᒻᒪᕇᑦ 

ᑲᑎᒪᑎᑕᐅᖃᑦᑕᕈᓐᓇᕐᓗᑎᒃ ᐅᖃᐅᔾᔨᒋᐊᖃᑦᑕᕈᓐᓇᖁᓪᓗᒋᑦ,” ᐅᖃᖅᓯᒪᔪᖅ ᐊᕙᑎᓕᕆᔨᒃᑯᓐᓄᑦ ᒥᓂᔅᑕ 

ᑖᓂᐊᓕ ᓲᓴᒃ.

ᐃᓚᒋᔭᐅᔪᑦ ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐊᕙᑎᓕᕆᓂᕐᒧᑦ ᒌ ᑲᑭᐊᕐᓄᓐ ᑰᒑᕐᔪᒻᒥᐅᖅ, 

ᐹᑉ ᑯᓇᓇ ᐅᖅᓱᖅᑑᕐᒥᐅᖅ, ᑖᒥ ᐱᒐᓚᒃ ᖁᕐᓗᖅᑑᕐᒥᐅᖅ, ᓚᐃᓴ ᓂᖏᐅᖅ ᐊᐅᓱᐃᑦᑐᕐᒥᐅᖅ, ᐸᓂᓗ ᓴᖑᔭ 

ᒥᑦᑎᒪᑕᓕᒻᒥᐅᖅ, ᖁᕕᐊᓇᖅᑐᓕᐊᖅ ᑕᑉᐸᐅᖓᐃ ᑭᙵᕐᒥᐅᖅ, ᐲᑕ ᐊᓚᕆᐊᖅ ᐊᕐᕕᐊᒥᐅᖅ, ᔭᐃᑯᐱ 

ᐃᑭᓂᓕᒃ ᖃᒪᓂᑦᑐᐊᕐᒥᐅᖅ ᐊᒻᒪᓗ ᔮᓐ ᖃᐅᓐᓇᖅ ᓇᐅᔮᕐᒥᐅᖅ.

ᓯᕗᓪᓕᖅᐹᒥ ᑲᑎᒪᓂᕆᓚᐅᖅᑕᖓᑦ ᑲᔪᓯᓂᖃᑦᓯᐊᓚᐅᖅᑐᖅ, ᐱᔾᔪᑎᖃᓗᐊᖅᑐᑎᒃ ᐊᐅᓚᑦᓯᓂᕐᒧᑦ 

ᐋᖅᑭᑦᓱᐃᕙᓪᓕᐊᓂᕐᒧᓪᓗ. ᒥᓂᔅᑕ ᓲᓴᒃ ᐅᖃᖅᓯᒪᔪᖅ ᓂᕆᐅᑦᓯᐊᕐᓂᕋᖅᑐᓂ ᐊᑐᓕᖁᔨᔾᔪᑎᓕᐊᖏᓐᓂᒃ 

ᐃᓱᒪᒋᔭᖏᓐᓂᓪᓗ ᑲᑎᒪᔨᕋᓛᑦ ᑐᓂᖃᑦᑕᕐᓂᐊᖅᑕᖏᓐᓂᒃ ᑲᑎᒪᖃᑦᑕᓕᖅᑲᑕ ᑕᕝᕙᓂ ᐊᕐᕌᒍᒥ ᐊᕐᕌᒍᓂᓗ 

ᐊᒡᒋᖅᑐᓂ.

“ᖁᕕᐊᑦᑐᖓ ᑲᔪᓯᕙᓪᓕᐊᓯᒪᓂᖏᓐᓂᒃ ᑲᑎᒪᔨᕋᓛᑦ ᓯᕗᓪᓕᖅᐹᒥ ᑲᑎᒪᖃᑦᑕᑎᓪᓗᒋᑦ ᓂᕆᐅᑦᓯᐊᖅᑐᖓᓗ 

ᑲᑎᖃᑎᒋᖃᑦᑕᕐᓂᐊᕋᒃᑭᑦ ᐱᓕᕆᖃᑎᒋᖃᑦᑕᕐᓂᐊᕋᒃᑭᓪᓗ ᓯᕗᓂᑦᓴᑎᓐᓂ,” ᐅᖃᖅᓯᒪᔪᖅ ᒥᓂᔅᑕ ᓲᓴᒃ.

